
Dalam menghadapi era globalisasi dan Revolusi Industri 4.0, kita

tidak boleh berpuas hati dengan pencapaian semasa. Politeknik

perlu sentiasa bergerak seiring dengan perubahan teknologi dan

kehendak industri. Oleh itu, warga PHT perlu terus memperkukuh

inovasi, meningkatkan mutu pengajaran dan pembelajaran,

memperluas penyelidikan serta menguasai teknologi digital

dalam pengurusan dan pendidikan. Dengan tekad bersama, saya

yakin PHT mampu berdiri sebagai institusi pendidikan teknikal

yang cemerlang dan dihormati di peringkat nasional mahupun

antarabangsa.

Akhir kata, semoga Buletin PHT September 2025 ini memberi

manfaat, inspirasi dan semangat baharu kepada semua pembaca.

Jadikanlah buletin ini sebagai ruang untuk kita menghargai usaha,

mengiktiraf pencapaian serta menyemai budaya kecemerlangan

dalam semua aspek kehidupan warga politeknik

ISHAMUDDIN BIN ISHAK

PENGARAH
POLITEKNIK HULU TERENGGANU

DARI MEJA PENGARAH
Buletin PHT|Edisi September 2025

Kita juga bersama-sama menjayakan Majlis Konvokesyen
PolyCC Zon Timur 2025 yang berlangsung pada 20-26
September bertempat di Dewan Muktafi Billah Shah,
UniSZA.

Saya ingin merakamkan penghargaan kepada seluruh
pensyarah dan staf sokongan yang sentiasa berdedikasi
memastikan kelangsungan visi dan misi politeknik.
Komitmen anda semua amat besar ertinya dalam
memastikan pelajar mendapat pendidikan berkualiti serta
bimbingan menyeluruh. Kepada para pelajar pula, anda
adalah generasi pewaris bangsa. Gunakanlah segala
peluang yang disediakan sebagai pemangkin untuk
membina kejayaan. Ingatlah, kecemerlangan hanya hadir
melalui usaha gigih, disiplin dan doa yang berterusan.

Bismillah. Alhamdulillah. Syukur ke hadrat
Allah SWT kerana dengan izin dan limpah
kurnia-Nya, Buletin Politeknik Hulu
Terengganu (PHT) bagi edisi September
2025 dapat diterbitkan dengan jayanya.
Buletin ini menjadi wadah perkongsian
maklumat, pencapaian dan pelbagai
aktiviti warga PHT, di samping menjadi
medium komunikasi antara pihak
pengurusan, staf, pelajar serta rakan
strategik luar yang sentiasa menyokong
aspirasi pendidikan negara.

Bulan September turut memberi makna
istimewa kepada kita semua kerana ia
berkait dengan sambutan Hari
Kebangsaan dan Hari Malaysia. Kedua-dua
peristiwa ini mengingatkan tentang
pentingnya semangat perpaduan dan rasa
cintakan tanah air. Justeru, saya menyeru
warga PHT agar menjadikan bulan
kemerdekaan ini sebagai dorongan untuk
terus melangkah maju, meningkatkan
prestasi dan menabur bakti kepada
masyarakat serta negara.

Salam hormat,



EDISI SENI BUDAYA WARISAN KITA
KUALA BERANG PERMATA HULU TERENGGANU

Batu Bersurat ditemui di
Kampung Buluh, Kuala Berang
pada tahun 1899.

Kuala Berang menjadi tapak
warisan Kenyir Geopark

Jom Belajar Dialek Kuala Berang

Kenyir Geopark merupakan Geopark yang ke-9 di Malaysia,
terkenal dengan pelbagai warisan biologi, geologi dan
budaya. Kenyir Geopark terletak di Daerah Hulu Terengganu
dan tersebar dengan keluasan 244, 900 hektar keseluruhan,
merangkumi kawasan tasik buatan manusia terkenal, iaitu
Tasik Kenyir dan kawasan di sekitarnya. Kenyir Geopark telah
diisytiharkan secara rasmi pada bulan Mei 2023. Antara
tarikan terkenal di kawasan Kenyir Geopark ini ialah Gua Taat,
dan Gua Bewah yang terkenal dengan tinggalan geologinya.

Dialek Kuala Berang mempunyai
keunikan tersendiri, kerana terdapat
perbezaan dari dialek Terengganu
secara umum. Antaranya ialah:

Apauh = Tenggelam
Larai = Lari
Jagaung = Jagung
Balaik = Balik/Pulang
Akaw = Aku
Ruhok = Sangat Sukar
Hambak = Sentiasa Memburu
Menatang = Binatang
Keliraik = Cengkerik

Bagaimana? Pernahkah pembaca
semua mendengar dialek tersebut?

Kuala Berang menjadi pintu
masuk ke Tasik Kenyir, tasik
buatan manusia terbesar di
kawasan Asia Tenggara.

Sungai Berang, yang mengalir
di kawasan Kuala Berang,
terkenal dengan hidupan ikan
baung yang ditangkap dan
menjadi hidangan popular. 

PADA 24 SEPTEMBER 2025 TELAH BERLANGSUNG MAJLIS TERSEBUT
DENGAN PENUH GILANG-GEMILANG DI DEWAN MUKTAFI BILLAH SHAH,
UNISZA. SIDANG 10 DIRAIKAN BUAT GRADUAN PSMZA DAN PHT. VVIP BAGI
SIDANG 10 IALAH DATO' SERI MICHAEL TEO, CEO PKT LOGISTIK.

SUASANA SARAT DENGAN KEGEMBIRAAN DAN KEBANGGAAN APABILA
PARA GRADUAN DIRAIKAN ATAS KEJAYAAN MEREKA MENAMATKAN
PENGAJIAN DENGAN JAYANYA, DISAKSIKAN OLEH AHLI KELUARGA,
PENSYARAH SERTA RAKAN SEPERJUANGAN YANG SENTIASA
MEMBERIKAN SOKONGAN SEPANJANG PERJALANAN AKADEMIK MEREKA.

MAJLIS KONVOKESYEN POLYCC ZON TIMUR 2025

MOHAMAD ZAFARUL HAIQAL BIN ZULKIFLI
DIPLOMA PENGURUSAN PELANCONGAN

BIODATA
ASAL : KELANTAN
TARIKH LAHIR : 14 APRIL 2003
TEMPAT LAHIR : HUSM, KELANTAN

PENCAPAIAN :
YANG DIPERTUA MAJLIS PERWAKILAN PELAJAR PHT

      SESI 2023/2024
EXCO KESUKARELAWAN MAJLIS PERWAKILAN PELAJAR
POLITEKNIK KEBANGSAAN
PRESIDEN PERSATUAN RAKAN PUSAT ISLAM (PERAPI)
PRESIDEN PEMBIMBING RAKAN SISWA (PRS)
JOHAN PERTANDINGAN REKA CIPTA LOGO JPH
JPH’S MOST OUTSTANDING SCHOLAR AWARD DIPLOMA IN
TOURISM  MANAGEMENT
ANUGERAH KETUA JABATAN 

     - SEMESTER 1 HINGGA SEMESTER 5

PENERIMA ANUGERAH PENGARAH PHT

Majlis
Konvokesyen

SEKITAR





Majlis Apresiasi & 
Anugerah Ketua Jabatan

Telah diadakan bertempat di Dewan Batu Bersurat bagi

meraikan para pelajar yang telah menunjukkan komitmen,

dedikasi dan kecemerlangan dalam pencapaian akademik.

Majlis ini menjadi wadah penghargaan terhadap

sumbangan berharga yang telah menyumbang kepada

kecemerlangan di peringkat jabatan dan institusi.

Anugerah Ketua Jabatan bukan sahaja simbol

pengiktirafan, bahkan menjadi inspirasi kepada seluruh

pelajar PHT untuk terus mengekalkan budaya

kecemerlangan akademik, berintegriti dan penuh inovasi.

Ia juga mencerminkan usaha bersama dalam memastikan

PHT terus maju sebagai institusi pendidikan TVET unggul.

Seramai 100 orang pelajar cemerlang diraikan dalam

majlis tersebut.

Majlis telah disempurnakan oleh YBrs. Encik Ishamuddin

Ishak, Pengarah PHT. Hadir sama ialah Encik Khairul Mohd

Azemi, Timbalan Pengarah PHT.

Semoga penganugerahan ini menjadi pemangkin semangat

kepada semua penerima untuk terus melakar kejayaan

serta memberi motivasi kepada rakan-rakan pelajar yang

lain dalam mencapai visi dan misi PHT. Tahniah dan syabas

diucapkan kepada semua penerima anugerah.

11 SEPT 2025  |  JPP  |  @DBB, PHT

Pasukan bola sepak Majlis Sukan Politeknik Malaysia (MSP) yang telah berjaya meraih
pingat gangsa di Kejohanan Sukan Institusi Pendidikan Malaysia (SIPMA) 2025. Kejohanan ini
berlangsung di Universiti Teknologi Malaysia (UTM), Johor Bahru.‌

Pasukan bola sepak MSP telah berjaya menewaskan pasukan bola sepak MSSM dengan
keputusan dramatik dan mendebarkan, 2-1 di pusingan penentuan tempat tempat ke-3,
sekali gus merangkul pingat perak di Kejohanan SIPMA pada kali ini.‌ ‌

Politeknik Hulu Terengganu melalui Jabatan Sukan, Kokurikulum dan Kebudayaan (JSKK),
ingin mengucapkan tahniah kepada 2 orang atlet bola sepak dari Politeknik Hulu
Terengganu yang terpilih menyertai pasukan bola sepak MSP, iaitu Wan Norhafizan bin Che
Wan Nor (dari DRT3A) serta Irsyad Danial bin Irwan (dari DRT2A) di atas kejayaan ini.‌ ‌

Pihak JSKK PHT turut mengucapkan terima kasih kepada pembantu jurulatih, Encik Tuan
Hazman bin Tuan Mamat. JSKK PHT juga ingin merakamkan penghargaan kepada semua
pihak yang terlibar secara langsung dan tidak langsung dalam menjayakan kejohanan
SIPMA 2025.‌ ‌

PASUKAN BOLA
SEPAK MSP
CEMERLANG DI
PENTAS SIPMA 2025‌
USKK PHT | 7.9.2025‌



PENTAULIAHAN‌
BRIGED RELASIS‌

JSKK‌21.9.2025‌

Majlis Pentauliahan
Briged RELA Siswa
Siswi (RELASIS)‌ ‌
Telah berlangsung Majlis
Pentauliahan Briged RELA Siswa
Siswi (RELASIS) tahun 2025 pada 21
September 2025. Majlis
pentauliahan ini telah berlangsung
di Kampus Alam, Pauh Putra,
Universiti Malaysia Perlis (UniMAP).
Seramai 3 orang pelatih Briged
RELA Siswa Siswi (RELASIS) dari
Politeknik Hulu Terengganu telah
terlibat ketika majlis pentauliahan
pada kali ini.‌

Majlis pentauliahan ini telah
disempurnakan oleh YBhg. KPjR
Lokman Effendi Ramli, Ketua
Pengarah Jabatan Sukarelawan
Malaysia (RELA). Seramai 321 orang
pelatih Briged RELA Siswa Siswi
(RELASIS) dari 20 pusat pengajian
Universiti Awam dan Politeknik
seluruh negara telah berjaya
menamatkan latihan dan
ditauliahkan.‌

TAHNIAH!‌
JSKK, Politeknik Hulu Terengganu mengucapkan
tahniah dan syabas kepada para pelatih Briged
RELASIS dari PHT yang telah ditauliahkan. Segala usaha,
penat lelah dan keringat dalam proses latihan
diharapkan mampu memberi manfaat dan nilai
tambah kepada pelatih.‌ ‌

PELATIH BRIGED
RELA SISWA SISWI
(RELASIS)‌ ‌

Nur Alia Maisarah binti
Marsauti‌ ‌
DUP5B‌

Balqies Umaira binti
Ahmad Shahriman‌
DHR5A‌

Nor Hadirah Husna binti
Mat Rodzi‌
DRT5B‌



"Orang yang tidak
mengetahui sejarah, asal
usul, dan budaya masa
lalunya seperti pohon tanpa
akar."‌  ‌— Marcus Garvey‌

Persembahan Dikir Barat‌
Sri Arjuna PHT‌

 ‌—Mr. Gallego‌

"If students can feel the
past, they'll remember
it forever."‌ ‌

Politeknik Hulu Terengganu,
melalui Jabatan Sukan,
Kokurikulum dan
Kebudayaan (JSKK) telah
dijemput untuk membuat
persembahan sempena
Karnival Pantai Terengganu
2025 pada 12.09.2025

Persembahan telah
berlangsung di sekitar
perkampungan Pejabat
Pengarah Tanah dan Galian
Terengganu (PTG
Terengganu) bertempat di
Pantai Teluk Ketapang,
Kuala Nerus, Terengganu.

3.9.2025‌

Pengarah Tanah dan Galian
Negeri Terengganu iaitu
YBhg. Dato’ Haji Tun Ahmad
Faisal bin Tun Abdul Razak
turut ikut serta‌ 

Alat muzik utama dalam
Dikir Barat adalah rebana
ibu dan anak, bersama
dengan gong untuk
penanda masa‌

Persembahan dijalankan
oleh satu kumpulan, yang
mana biasanya diketuai
oleh Tukang karut dan Tok
Juara.‌ ‌

Seramai 19 orang ahli
Pasukan Dikir Barat Sri
Arjuna telah terlibat dalam
persembahan ini.‌ ‌

Sesi Latihan Pasukan
Dikir Barat Sri Arjuna PHT‌

PASUKAN SRI ARJUNA PHT‌

Karnival Pantai Terengganu ini adalah
merupakan anjuran Kerajaan Negeri
Terengganu melalui Tourism Terengganu‌

Sesi perjumpaan dan latihan ini telah
diselia oleh Encik Muhammad Fahmie bin
Azmi (Pegawai Kebudayaan). Turut hadir ke
sesi ini ialah Pengerusi Sekretariat
Kebudayaan PHT, serta barisan Exco
Kebudayaan dan Integrasi Nasional,
Jawatankuasa Perwakilan Pelajar PHT.
Terima kasih diucapkan atas komitmen
semua.‌

KARNIVAL PANTAI
TERENGGANU 2025‌



TOURISM&
HOSPITALITY
COURSE

CENTRE OF TECHNOLOGY

DIPLOMA PENGURUSAN PELANCONGAN
Pameran COT PHT di Fiesta Konvokesyen
diteruskan dengan penglibatan Program
Diploma Pengurusan Pelancongan. Aktiviti
ini diselia oleh Pn. Zaidah Mamat bersama
dua pelajar DUP iaitu Mia Amanda
Zamanhuri dan Nur Alya Aiman Norsetamizi.

22.9.2025

DIPLOMA PELANCONGAN REKREASI
Reruai COT – Pelancongan & Rekreasi
Politeknik Hulu Terengganu di Fiesta
Konvokesyen POLYCC Zon Timur 2025 telah
menerima kunjungan Timbalan Ketua
Pengarah (Perancangan), Jabatan
Pendidikan Politeknik dan Kolej Komuniti
(JPPKK), Dr. Samsuri bin Abdullah.

20.9.2025

21.9.2025

DIPLOMA PENGURUSAN RESORT
Pengunjung diberi peluang menyaksikan
demo canapé iaitu penyediaan snek
hidangan kecil yang sinonim dengan dunia
hospitaliti serta mencuba sendiri kreativiti
dalam napkin folding.

T O U R I S M  &  R E C R A T I O N  C E N T R E

RERUAI COT PHT DI MEGA FIESTA TVET POLYCC

TRC PHT
MENAWARKAN

RECREATION
COURSE

AQUA COURSE

TOURISM & RECREATION CENTRE

CENTRE OF TECHNOLOGY

SEPTEMBER 2025‌ PAGE 12‌

D A N  K E B U D A Y A A N

28 September 2025, Ahad - Telah berlangsung
Majlis Perasmian Penutupan Karnival Sukan,
Kokurikulum dan Kebudayaan 2025 (KASUNADA
2025). Majlis ini telah berlangsung di Dewan Batu
Bersurat, Politeknik Hulu Terengganu. Majlis yang
penuh kemeriahan ini dirasmikan oleh Timbalan
Pengarah, Encik Khairul bin Mohd Azemi.

Ketika KASUNADA 2025 berlangsung, pelbagai
pertandingan sukan seperti futsal, badminton, e-
sports telah berlangsung. Selain itu, pertandingan
nyanyian turut diadakan ketika karnival berjalan.
Penyampaian hadiah bagi pertandingan ini telah
dibuat ketika majlis penutup. Tahniah diucapkan
kepada para pemenang aktiviti KASUNADA ini.

Hujung minggu pelajar telah dipenuhi dengan
pelbagai aktiviti sukan seperti badminton, futsal,
bola tampar, bola jaring, e-sports dan lain-lain.
Penganjuran aktiviti seumpama ini menggalakkan
pelajar untuk terlibat dengan aktiviti fizikal yang
lebih aktif. Selain itu, mesej utama juga turut
menggalakkan amalan hidup sihat dan perpaduan.

Pertandingan sukan yang diadakan sempena
KASUNADA 2025 ini juga turut mencungkil ramai
bakat-bakat baharu. Siapa sangka, para pelajar
PHT, penuntut ilmu pelancongan dan hospitaliti
serta perakaunan mempunyai bakat besar dalam
bidang sukan? Program dan karnival seumpama
ini sudah tentunya penting untuk diteruskan lagi.

Menggalakkan Aktiviti
Fizikal dan Sihat di PHT

Mencungkil Bakat-Bakat
Sukan Baharu di PHT

Majlis Penutupan KASUNADA 2025

Penyampaian Hadiah Pertandingan

"Every

champion

was once a

contender

that refused

to give up"

"Every
champion

was once a
contender

that refused
to give up"

Pertandingan Nyanyian sempena KASUNADA 2025

Martabat Seni Budaya

Penyanyi PHT yang Versatil

Vokal, Persembahan dan Dinamika

Sebuah pertandingan nyanyian sempena Karnival Sukan, Kokurikulum dan Kebudayaan 2025
(KASUNADA 2025) telah dianjurkan dengan jayanya. Peringkat saringan telah berlangsung pada 25
dan 26 September 2025 bertempat di Bilik Aktiviti (Kesenian dan Kebudayaan). Manakala, peringkat
akhir pula telah dilangsungkan pada 27 September 2025 (Sabtu) bertempat di Dewan Batu Bersurat.
Seramai 15 orang peserta bagi kategori lelaki dan wanita telah berentap merebut gelaran juara kali ini.

KARNIVAL SUKAN, KOKURIKULUM DAN KEBUDAYAAN 2025

Pertandingan nyanyian yang
diadakan ini dengan tema
Citra AJL, menampilkan seleksi
lagu yang pernah berentap di
pentas akhir Anugerah Juara
Lagu (AJL), berhasrat untuk
memartabatkan seni budaya
dan warisan dalam kalangan
pelajar di PHT. Acara peringkat
akhir telah dihoskan oleh YDP
JPP PHT, merangkap Ahli Aktif
Sekretariat Kebudayaan, iaitu
Nazri Irwan bin Nasir serta
Atikah Zulaikha binti Azman. 

Barisan finalis yang layak ke pertandingan peringkat
akhir ini mempamerkan pelbagai versi nyanyian yang
versatil. Pelbagai seleksi lagu seperti Nirmala, Sedetik
Lebih, Saksama dan Cinta Muka Buku turut menjadi
pilihan peserta. Sambutan yang amat meriah telah
diberikan oleh seluruh warga PHT ketika pertandingan
peringkat akhir ini berlangsung di Dewan Batu Bersurat.

Pertandingan peringkat akhir ini telah diadili oleh 3
orang juri, iaitu Puan Herdayanty binti Abdul Vziz
(Pensyarah di JPH), Cik Nur Alia binti Zakri (Penyelaras
Kokurikulum PHT) dan Encik Muhammad Akmal
Zafran bin Zuraimi (Alumni Sekretariat Kebudayaan
PHT). Terima kasih diucapkan di atas kesudian pihak
Tuan/Puan untuk hadir dan menjuri pertandingan
nyanyian peringkat akhir sempena KASUNADA 2025.

"Sebuah budaya bangsa tinggal di dalam hati dan jiwa rakyatnya." – Mahatma Gandhi



BOOST YOUR SALES@
KASUNADA 2025 PHT

KEUSAHAWANAN & PELAJAR

Unit Keusahawanan PHT telah menganjurkan
Program Boost Your Sales@KASUNADA PHT 2025
sempena Karnival Sukan, Kokurikulum dan
Kebudayaan PHT. Program gerai jualan ini
diadakan di lot letak kenderaan di hadapan
KAMSIS Akasia sebagai aktiviti berniaga bagi
usahawan yang terdiri daripada pelajar PHT.
Program ini berlangsung selama 2 hari, iaitu
pada 26 dan 27 September 2025, bermula jam 8
pagi hingga tamat sesi jualan pada jam 5 petang.

Pelbagai menu dan juadah menjadi pilihan dalam
kalangan usahawan pelajar PHT ini. Antaranya ialah air
balang, kuih-muih, kerabu maggi, oden, chicken
popcorn, Vietnam spring rolls, sandwich, kek, puding dan
pelbagai juadah lain yang sudah tentunya membuka
selera seluruh warga PHT yang singgah membelinya.

PELBAGAI MENU DAN JUADAH

KEMAHIRAN
DAN AMALI
LAPANGAN

Penganjuran program ini bertujuan untuk
memberi kemahiran dan pengalaman
berniaga bagi para pelajar yang
mengambil Kursus MPU22012
Entrepreneurship serta DTA20152 Digital
Entrepreneurship for Tourism and Hospitality
bagi Sesi I:2025/2026 di PHT sendiri.

PHT LEADS YOUR FUTURE



25 September 2025 (Khamis) - Jabatan Pelancongan dan Hospitaliti, melalui Kursus
DTO50124 Recreational Project telah menganjurkan sebuah sesi Proposal Defense
bagi para pelajar Diploma Pelancongan Rekreasi Semester 5 (DRT5A & DRT5B). Sesi
ini telah berlangsung dengan jayanya bertempat di Bilik Seminar, Politeknik Hulu
Terengganu. Tema Recreational Project pada semester ini ialah Community-Based
Eco-Tourism Innovation and Programming, dan barisan Penyelia Projek pada kali ini
telah menjalin kerjasama bersama Jawatankuasa Pembangunan dan Keselamatan
Kampung (JPPKK), Kampung Kua dan tapak kajiannya pula ialah di Bukit Durian Taruh.

Para pelajar DRT Semester 5 telah berjaya menampilkan
pelbagai cadangan projek yang inovatif. Antaranya ialah Durian
Taruh Glow in The Dark, Kua Flora Broiderie, Durio’B Hike
Camp, Trail & Braille, Highview Puzzle Hunter dan lain-lain.
Panel penilai, Dr. Mohd Rahimi bin Abdul Halim, Pensyarah dari
program Pengurusan Pelancongan, Fakulti Perniagaan, Ekonomi
dan Pembangunan Sosial, Universiti Malaysia Terengganu turut
memberikan pelbagai maklum balas dan cadangan kepada
projek yang dicadangkan oleh pelajar. Hasil cadangan ini bakal
diterjemah menjadi projek sebenar di penghujung semester ini.

Cadangan projek-projek
yang dibangunkan oleh
para pelajar ini akan
diserahkan kepada JPKK
dan komuniti di Kampung
Kua untuk dibangunkan
pada masa hadapan
secara lebih menyeluruh,
profesional dan juga
komprehensif lagi.

Sesi ini melatih para
pelajar untuk menjalankan
kajian mengikut keperluan
dan kaedah saintifik yang
profesional. Selain itu,
sesi ini turut memberikan
pendedahan berguna
kepada pelajar berkaitan
dengan pengetahuan
yang lebih meluas lagi
berkaitan pembelajaran.

Projek pelajar pada kali ini adalah merupakan hasil kerjasama
dan kolaborasi bersama JPKK Kampung Kua, Ajil, Hulu
Terengganu. Tapak kajian yang telah dipilih pula ialah Bukit
Durian Taruh yang terletak di dalam kawasan Kampung Kua.
Kerjasama ini terus mengukuhkan jalinan CBT di antara komuniti
serta Politeknik Hulu Terengganu yang telah terjalin sejak lama.

PROPOSAL DEFENSE
RECREATIONAL PROJECT

Projek kajian berinovatif dan berimpak

Kerjasama bersama Komuniti

Inovasi dari pemprograman rekreasi

Khamis, 25 September 2025

"If you want to go quickly, go alone. If you want to go far, go together" — African Proverb.



KURSUS
KOMPETENSI

PENSIJILAN
KOMPETENSI MCCA
INSPECTOR COURSE
TYPE B (IN-HOUSE)

Pensyarah JPH ditauliah dan kompeten
Pada 28 dan 28 September 2025 yang lalu, telah
berlangsung sebuah Kursus Pensijilan Kompetensi,
MCCA Inspector Course Type B (In-House) yang telah
melibatkan seramai 4 orang Pensyarah dari Program DRT
di Jabatan Pelancongan dan Hospitaliti. Kursus ini telah
dibuat dengan tujuan memberi pentauliahan serta sijil
kepada para Pensyarah ini untuk melakukan
pemeriksaan terhadap fasiliti rekreasi di Politeknik.

MAKLUMAT
TERKINI!

Komitmen Keselamatan
Pensijilan kompetensi

kepada Pensyarah ini telah
membuktikan komitmen

Politeknik Hulu Terengganu
terhadap aspek keselamatan.

PHT LEADS YOUR FUTURE

Badan Pentauliah dan Sijil Profesional
Barisan Pensyarah di JPH ini telah ditauliahkan oleh
sebuah badan profesional industri, iaitu ‘Malaysia
Challenge Course Association (MCCA)’ atau Persatuan
Litar Cabaran Malaysia. Pentauliahan ini membolehkan
semakan fasiliti rekreasi di Politeknik Hulu Terengganu
dilakukan secara dalaman, dan secara lebih berkala bagi
memastikan keselamatan pengguna yang khususnya
terdiri dalam kalangan pelajar bagi kegunaan sesi PdP.

Pematuhan Standard
Politeknik Hulu Terengganu

amat komited bagi
memastikan fasiliti rekreasi

yang terdapat di kampus
mematuhi piawaian.

Acuan Industri
Pensijilan ini memastikan
bahawa institusi seperti

Politeknik Hulu Terengganu
terus bergerak seiring dengan
acuan industri rekreasi di luar.



SKM3 - TERAPI SPA

PELAJAR MENGIKUTI
PROGRAM SKM  FASA 1

MENDUKUNG ASPIRASI TVET

2025

Program ini menekankan kemahiran bidang
rawatan spa seperti teknik urutan dan penjagaan
badan, perawatan kulit muka, medicure dan
manicure, serta pengurusan spa secara
profesional. Perancangan ini selaras dengan
piawaian yang dikeluarkan oleh National
Occopuational Skills Standards (NOSS) yang
ditetapkan dalam sektor terapi spa di Malaysia.

Pelaksanaan ini mendukung aspirasi pendidikan
TVET di Politeknik Malaysia. Pelajar mempunyai
kelebihan daya saing untuk memasukan industri
spa dan kesihatan yang semakin berkembang ini.

Seramai 6 orang pelajar Diploma Pengurusan Resort
(DHR), Politeknik Hulu Terengganu telah berjaya
mengikuti Fasa 1: Program Pentauliahan Kompetensi
Pelajar sebagai persediaan menjalani amali
pentauliahan Sijil Kemahiran Malaysia (SKM) Tahap 3 -
Terapi Spa di DQaseh Skill Academy, Disember nanti.

Program ini bertujuan mengiktiraf kemahiran dan
kompetensi pelajar dalam bidang terapi spa berasaskan
standard industri yang ditetapkan oleh Jabatan
Pembangunan Kemahiran (JPK). Para pelajar bukan saja
memperoleh kemahiran praktikal dalam rawatan spa,
malah berupaya meningkatkan kebolehpasaran mereka.

PROGRAM PENTAULIAHAN KOMPETENSI PELAJAR



POLITEKNIK & KOMUNITI

CBT@LATA PAK HAMZAH

Seramai 57 orang pelajar Diploma
Pelancongan Rekreasi (DRT) Semester 5
telah menjalankan gotong-royong
sempena Program CBT@Lata Pak
Hamzah, Kampung Kua, Ajil, di sekitar
kawasan Hulu Terengganu. Program ini
dianjurkan melalui Kursus DTM50192
Community-Based Tourism (CBT) di
bawah seliaan Pensyarah Kursus, iaitu
Encik Mohd Azamrul bin Harun dan
Encik Mohamad Nur Ramdan bin Peei.

PHT LEADS YOUR FUTURE

Melalui program ini, pelajar membantu
komuniti setempat untuk membangun
sebuah tarikan pelancongan baharu di
Kampung Kua, berkonsepkan CBT.
Pelajar telah mengenalpasti sumberjaya
yang boleh diketengahkan sebagai
produk pelancongan baharu. Ketika sesi
ini, pelajar telah merancang untuk
melaksanakan pembersihan tapak dan
pelan pembangunan sebelum tapak ini
diserahkan sepenuhnya kepada komuniti.

Komuniti setempat turut bersama-sama
membantu dalam sesi gotong-royong ini,
malahan turut bersama menyediakan
hidangan makanan tengah hari kepada
pelajar. Kerjasama erat ini diharapkan
agar dapat diteruskan pada masa depan.

TAHUKAH ANDA? Model ekonomi Community-Based Tourism mensasarkan pengurangan
kemiskinan sebagai salah satu matlamat utama? CBT di Malaysia berhasrat mewujudkan
peluang pekerjaan dan ekonomi luar bandar, sekali gus mengurangkan migrasi ke bandar.



Pelajar Diploma Pengurusan Resort (DHR), Jabatan Pelancongan dan
Hospitaliti terus menyinar apabila berjaya menggondol Pingat Gangsa
dalam bidang Restaurant Service pada temasya PolyCCSkills 2025 kali
ini. Pelajar tersebut ialah Ainul Fasyirah binti Azlin. Politeknik Hulu
Terengganu amat berbangga dengan pencapaian ini. Kejayaan ini
telah berjaya membuktikan bakat dan kemahiran pelajar dalam
bidang yang dipelajarinya, malahan mampu mengimplementasikan
secara langsung di lapangan. Selain itu, penyertaan ini menunjukkan
komitmen Politeknik Hulu Terengganu dalam mendukung aspirasi TVET.

PHT DI POLYCCSKILLS

Politeknik Hulu Terengganu telah
menyertai PolyCCSkills 2025 yang
berlangsung di Politeknik Sultan
Abdul Halim Mu’adzam Shah
(POLIMAS) pada 11 September 2025.
Pertandingan ini menghimpunkan
pelajar dari Politeknik dan Kolej
Komuniti seluruh Malaysia bagi
berentap dan menguji kemahiran
dalam bidang masing-masing. PHT
terus berjaya menempa nama dan
kecemerlangan di pentas temasya
PolyCCSKills 2025 pada kali ini.

PHT Terus Menempa Nama dan
Kecemerlangan di PolyCC Skills

Gangsa - Restaurant Service

Tempat ke-4 dan Anugerah Best
On-Coach Guide (Tourist Guiding)

Peserta dari PHT, Atikah Zulaikha binti Azman, telah
berjaya menempah tempat untuk PHT apabila
diumumkan memperoleh Anugerah Best On-
Coach Guide dan mendapat tempat ke-4 secara
keseluruhan pertandingan bidang Tourist Guiding.
Tahniah diucapkan kepada pelajar berbakat ini.

Anugerah Pingat Gangsa bagi
bidang Cooking

PHT juga berjaya mendapat anugerah Pingat
Gangsa bagi bidang Cooking yang diwakili oleh
pelajar, Tuan Nur Aina Balqis binti Tuan Remin.
Tahniah diucapkan kepada pelajar ini yang telah
mengangkat nama PHT di persada PolyCCSkills.
Semoga lebih cemerlang pada masa hadapan.

PHT LEADS YOUR FUTURE

PHT turut menghantar penyertaan dalam bidang Tali Tinggi (High Rope) serta bidang Perakaunan
(Accounting) pada temasya ini. Semoga PHT terus cemerlang dan sukses pada penyertaan seterusnya.


